
ИЗИЛДѲѲНҮН ЖАЛПЫ МҮНѲЗДѲМѲСҮ 

Диссертациянын темасынын актуалдуулугу. Мезгилдүү басма 

сөздөрдө, социологиялык иликтөөлөрдө такай белгиленип келе жаткандай 

азыркы кыргыз коомунда мекенчилдик аң-сезимдин салттуу дөөлөттөрү 

барган сайын бошоңдоп, коом мүчөлөрүнүн көз караштарында, жүрүм-

турумунда кайдыгерлик, эгоизм, индивидуализм илдеттери күч алып, 

мамлекетке жана анын социалдык институттарына карата сый-ызаатсыз 

мамиле тамыр жая баштады. Мындай кубулуш туруктуу тенденцияга айланып 

бара жатканын жалгыз эле экономикалык кырдаалга шылтап жаш муундарды 

мекенчилдикке тарбиялоонун бүгүнкү тарыхый-социалдык реалийлерге 

шайкеш келген таасирдүү каражаттарын иликтөө жаатында педагогика илими 

да өтө эле пассивдүү позицияны карманып келет. Жаш муундарды 

мекенчилдикке тарбиялоонун узак кылымдардын сынынан өтүп, бирок азыр 

обьективдүү жана субьективдүү себептерден улам колдон чыгып бара жаткан 

каражаттардын бири – бул көркөм сөз дөөлөттөрү. Адабият менен таалим-

тарбиянын тамырлаштыгы адамзат маданиятынын тарыхы аркылуу 

тастыкталган. Алсак, орус элинин улуу педагогу К.Д. Ушинский «Ар бир эл 

адабиятын да өз түшүнүктөрүнө жараша адам кандай болуш керек деген 

ишенимдерин туюнтат», – деп белгилеген. Анын ою боюнча «...уламыштар, 

поэзия адабият – алардын тарыхый турмушунан жаралгандардын баары 

алардын чыныгы мектебин түзгөн» [К.Д. Ушинский. Педагогические 

сочинения в шести томах. – М.: Педагогика, 1988. – Т. 1. – 240-256-бб.]. Улуу 

педагогдун бул мүнөздөмөсү кыргыз элинин салттуу педагогикалык 

маданиятынын тарыхынан да таасын байкалат.  

Салттуу кыргыз коомунда тарбиялык нускалар көркөм сөз үлгүлөрүндө 

катталып, таркатылып ошол каражаттар аркылуу ишке ашып келген. Азыркы 

коомдук практикадагы адабияттын таанымдык жана тарбиялык функциясы 

жөнүндө сөз кылганда эки тенденция ачык баамдалат. Биринчиси, балдар 

дүйнөсүн жана аларды тарбиялоонун татаал кубулуштарын сүрөткердин жана 

педагогдун көзү менен көрүп, жүрөгү менен кабылдап ал аркылуу олутуу 

педагогикалык идеяларды, ой корутундуларды жаратуу жана жалпы массага 

жеткирүү тажрыйбалары. Мунун классикалык үлгүлөрү катары Ф. Рабле, Ж.Ж. 

Руссо И. Г. Песталоцци А. С. Экзюпери, А. Гайдар, Корней Чуковский, Ч. 

Айтматов жана башкалардын чыгармаларын кошууга болот. Экинчиси, көркөм 

адабият бардык коомдук илимдердин өкүлдөрү (В. Плеханов, В.О. Ключевский, 

Н.И. Костомаров, Н.П. Драгоманов, Л.С. Выготский, А.Н. Леонтьев, Б.М. 

Теплов, В.П. Зинченко) тарабынан кадыресе таанымдык булак катары бааланып 

келиши. Ал эми педагогикалык кубулуштарды изилдөөнүн булагы катары М.М. 

Бахтин (2012), Г.Н. Волков (2000), А.С. Роботова (1996), Э.А. Абдулатипова 

(2008), А.Алимбеков (2008), А. Муратовдордун (2006) эмгектеринде каралган.  

Азыркы мектептин адабият сабактарынын окуу программаларына кирген 

кыргыз акын, жазуучуларынын чыгармаларынын тарбиялык мааниси белгилүү 

ѳлчѳмдѳ А. Муратов (2009), С. Байгазиев (1990), С. Рысбаев (2006), Н. Асипова 

(2008), А. Калдыбаева (2009), А. Алимбеков (2012), Г. Абдымомуновалардын 

(2009) эмгектеринде колго алынган. Бирок, кыргыз педагогикасынын азыркы 

корунда мектептин адабият сабагынын программасында орун алган кыргыздын 

акын жазуучуларынын чыгармалары аркылуу окуучуларды мекенчилдикке 

тарбиялоо маселелери атайын изилденген эмес.  

Ошентип, учурда кыргыз акын–жазуучуларынын адабий 

чыгармаларындагы мекенчилдик темасынын жыштыгы менен алардын 

тарбиялык мүмкүнчүлүктѳрүнүн илимий ѳңүттѳ ачыкталбай келе жаткандыгы; 

– мектептин адабият сабагынын программасында кыргыз акын–

жазуучуларынын мекенчилдикке тарбиялоо мүмкүнчүлүгү кеңири 

чыгармаларынын арбын экендиги бирок аларды натыйжалуу колдонуунун 

педагогикалык шарттарынын иштелип чыкпагандыгы; 

– кыргыз акын жазуучуларынын көркөм чыгармаларындагы 

мекенчилдик темасынын кеӊири болгондугу менен аларды 

системалаштыруунун жетишсиздиги.  

Жогоруда белгиленген илим менен практикадагы ажырым бизге 

изилдѳѳнүн проблемасын “Кыргыз акын-жазуучуларынын чыгармалары 

аркылуу мектеп окуучуларын мекенчилдикке тарбиялоонун педагогикалык 

шарттары кандай? – деп айкындоого мүмкүнчүлүк берди.  

Белгиленген проблема “Кыргыз жазуучуларынын көркөм чыгармалары 

аркылуу окуучуларды мекенчилдикке тарбиялоо” – аттуу темада илимий 

изилдөө жүргүзүүгө түрткү болду.  

Диссертациянын темасынын артыкчылыктуу илимий багыттар, ири 

илимий программалар (долбоорлор), билим берүү жана илим мекемелери 

жүргүзгөн негизги изилдөө иштери менен байланышы. Диссертациянын 

темасы К. Карасаев атындагы Бишкек мамлекеттик университетинин 

педагогика кафедрасынын 2015-2020-жылдардагы илим-изилдөө иштеринин 

тематикалык планы менен байланышкан. 

Изилдөөнүн максаты: Кыргыз акын жазуучуларынын мектеп программасынын 

курамындагы көркөм чыгармаларынын мекенчилдикке тарбиялоо мүмкүнчүлүктѳрүн 

талдоо жана алар аркылуу окуучуларды мекенчилдикке тарбиялоонун моделин жана 

педагогикалык шарттарын айкындоо.  

Изилдөөнүн милдеттери:  

1. Көркөм адабият аркылуу мектеп окуучуларын мекенчилдикке тарбиялоонун 

теориялык негиздерин, социалдык педагогикалык ѳбѳлгѳлѳрүн аныктоо. 

2. Кыргыздын акын жазуучуларынын мектептин адабият сабагынын 

курамындагы көркөм чыгармаларынын мекенчилдикке тарбиялоо 

мүмкүнчүлүктөрүн ачып көрсөтүү. 

3. Кыргыз акын жазуучуларынын көркөм чыгармалары аркылуу окуучуларды 

мекенчилдикке тарбиялоонун моделин жана педагогикалык шарттарын 

айкындоо.  

4. Аныкталган педагогикалык моделдин жана шарттардын натыйжалуулугун 

эксперимент аркылуу текшерүү жана жыйынтыктоо. 

Алынган натыйжалардын илимий жаңылыгы. Көркөм адабият аркылуу 

мектеп окуучуларын мекенчилдикке тарбиялоонун теориялык негиздери, 

социалдык педагогикалык ѳбѳлгѳлѳрү аныкталды. Кыргыздын акын 

жазуучуларынын мектептин адабият сабагында орун алган көркөм 

чыгармаларындагы мекенчилдикке тарбиялоо мотивдери типтештирилип, 

азыркы тарбиялоо процесси үчүн баалуулугу ачылып көрсөтүлдү. Окуучуларды 

кыргыз акын–жазуучуларынын көркөм чыгармалары аркылуу мекенчилдикке 

тарбиялоонун принциптерин, этаптарын, методдорун ичине алган модели 

иштелип чыгып, анын педагогикалык шарттары аныкталды. Айкындалып 

негизделген педагогикалык шарттардын, практикалык-технологиялык 

каражаттардын эффективдүүлүгү эксперимент аркылуу текшерилип 

практикалык сунуштар иштелип чыкты.  

Алынган натыйжалардын практикалык мааниси: изилдөөнүн 

натыйжалары мугалим-тарбиячыларды көркөм адабиятка педагогикалык 

баалуулуктардын булагы катары мамиле кылууга багыттайт, мектеп мугалимдерин 

окуучуларды мекенчилдикке тарбиялоодо кыргыз жазуучуларынын көркөм 

чыгармаларын пайдалануу боюнча теориялык жактан негизделген жана 

практика жүзүндө сынактан өткөрүлгөн билимдер менен камсыз кылат. 

Жогорку окуу жайларда болочок мугалимдерди тарбиялык ишмердүүлүккө 

даярдоонун мазмунун жана методикасын өркүндөтүүдө колдонулушу мүмкүн. 

Диссертациянын коргоого алынып чыгуучу негизги жоболору: 

1. Окуучуларды мекенчилдикке тарбиялоодо адабият чыгармалары 

тѳмѳнкүдѳй функцияларды аткара тургандыгы белгилүү болду: балдар 

чѳйрѳсүндѳ мекенчил инсандардын идеалын, баалуулуктарын коллективдүү 

таанытып бириктирүүчү коммуникатор; тарбиячы мугалимге окуучулардын 

мекен жана мекенчилдик тууралуу сезим туйгуларын, баалуулуктарын 

таанытуучу каражат; ата мекен, туулган жерге карата ички түйшѳлүүлѳрүн 

тереңдетип, сүйүүсүн арттыруучу, толуктоочу, ошондой эле ѳздѳрүнүн мекен 

алдындагы атуулдук парзын, социалдык ролуна карата рефлекциясын жаратып 

ѳзүн ѳзү тарбиялоонун каражаты экендигин белгилөөгө болот.  

2. Кыргыздын акын жазуучуларынын мектептин адабият сабагында орун 

алган чыгармаларындагы мекенчилдикке тарбиялоо идеяларын жана 

тажрыйбаларынын төмөнкүдөй идеялык тематикалык алкактарын бөлүп 

көрсөтүүгө болот: “ата мекендин образы”; жазуучу, акындар тарабынан элдик 

эпостордун негизинде жазылган чыгармалардагы мекенчилдикке тарбиялоонун 

салттык баалуулуктары; кыргыз эл ырчылары менен профессионал акындар 

поэзиясындагы, эл жерди сагынуу, элчилдикке, мекенчилдикке тарбиялоо 

мотивдери; кыргыз акын–жазуучуларынын прозалык чыгармаларындагы 

мекенчилдикке тарбиялоо тажрыйбалары ачыкталды.  

3. Кыргыз жазуучуларынын чыгармалары аркылуу окуучуларды 

мекенчилдикке тарбиялоо процесси анын максат, милдет жана мазмундук 

компоненттеринен, жүзөгө ашыруунун принциптеринен, методдорунан, 

натыйжаларды баалоо критерийлеринен, аларды жүзѳгѳ ашыруунун 

төмөнкүдөй педагогикалык шарттарды сунуштоого болот: мугалимдердин 

көркөм адабиятка таасирдүү тарбия каражаты, позициясы жана ага шайкеш 

компетенттүүлүгү; адабият сабактарында окутуу жана тарбиялоо методдорунун 

өз ара айкалышын камсыз кылуу; көркөм адабият аркылуу мекенчилдикке 

тарбиялоо иштерин мектептин окуу-тарбиялык процесстин бардык 

компоненттеринде орун берүү. 

4. Эксперименталдык–тажрыйба иштеринин натыйжалары сунушталган 

модель жана аны жүзѳгѳ ашырууга багытталган педагогикалык шарттардын, 

метод ыкмалардын илимий-практикалык негиздүүлүгүн тастыктайт.  

Изденүүчүнүн жекече салымы: Диссертациядагы эмпирикалык жана 

эксперименталдык изилдѳѳлѳрдүн илимий натыйжалары, коргоого 

сунушталган жоболор изденүүчү тарабынан жеке иштелип чыккан. 

Диссертациянын жыйынтыктарынын апробацияланышы. 

Изилдөөнүн башкы идеялары, жыйынтыктары жана кортундулары 

республикалык илимий-практикалык конференцияларда жана К. Карасаев 

атындагы Бишкек мамлекеттик университетинин педагогика жана психология 

кафедрасынын отурумдарында, эксперимент өткөн мектептердин 

мугалимдеринин кеңешмелеринде угулду жана талкууланды.  

  Диссертациянын натыйжаларынын жарыяланышынын толуктугу. 

Изилдөөнүн негизги жыйынтыктары боюнча 8 макала, анын ичинен 2 макала 

РИНЦ системасында жарык көргөн.  

Диссертациянын түзүлүшү жана көлөмү: Диссертациялык иш 

изилдөөнүн илимий негизин камтыган киришүүдөн, үч главадан жана алардан 

пайда болгон корутундулардан, жалпы корутундудан, колдонулган 

адабияттардын тизмесинен турат. Жалпы көлөмү – 170 бет. 

 

ДИССЕРТАЦИЯНЫН НЕГИЗГИ МАЗМУНУ 
Киришүүдѳ изилдѳѳнүн актуалдуулугу, максаты жана милдеттери, 

илимий жаңылыгы, практикалык мааниси, коргоого сунушталган жоболор, 

аткарылган ишке изденүүчүнүн кошкон жеке салымы жана анын ишинин 

басылмаларда жарыяланышы, диссертациялык иштин түзүлүшү, кѳлѳмү 

кѳрсѳтүлгѳн.  

Биринчи бап “Мекенчилдикке тарбиялоо жана көркөм адабияттын 

таанымдык тарбиялык мааниси тууралуу илимий көз караштардын 

өнүгүшү”- деп аталып анда түрдүү булактардын негизинде изилдөөнүн 

биринчи милдети катары белгиленген мекенчилдике тарбиялоонун базалык 

түшүнүктѳрү жана көркөм адабияттын педагогикалык билимдер 

системасындагы ордун айкындоого байланыштуу теориялык кѳз караштар 

талдоого алынды. Кыргыз тилиндеги “журт”, “Ата журт” “ата-бабалар конушу” 

сыяктуу концепттер ата мекенди адамды ата бабалары, эл журту, алардын 

рухтары менен өзүн туташтыруучу тарыхый-маданий мейкиндик катары 

мүнѳздѳѳгѳ негиз берет. В. И. Дальдын сѳздүгүндѳ «мекенчилдик» бул Ата 

Мекенин сүйгөн, анын бакубат жашоосу үчүн кам көргөн, Ата Журтуна 

берилген, мекенчил» инсан катары чечмеленген. Канттын философиясындагы 

мекенчилдик “парз”, “милдет” түшүнүктөр азыркы “жарандык мекенчилдикке” 

жакын. В.С. Соловьев, В. Г. Белинский, К.Д. Ушинскийлер ѳз мекенин сүйүү 

жалпы адамзатты сүйүү менен ажырагыс биримдикте болушун жакташкан. 

Советтик педагогиканын классиктери А.С. Макаренко, В.А. 

Сухомлинскийлердин эмгектеринде мекенчилдикке тарбиялоо коомчул адамды 

калыптандыруу катары каралган. Мекенчилдикке тарбиялоонун теориялык 

негиздери боюнча А.Н. Вырщиков (2007), А.В. Беляев (1926), Б.Т. Лихачев 

(1989), Г.Н. Волковдун (2000)эмгектерин бѳлүп кѳрсѳтүүгѳ болот. А.Н. 

Вырщиковдун пикиринде мекенчилдик адамдарды руханий карым-катыштар 

жана ыймандык милдеттер (парздар) менен бириктирип турат. Н.М. Снопко 

(2007), Л.В. Филатова (2007), А.С. Целовальниковалардын (2002) 

изилдɵɵлɵрүндө мекенчилдикке тарбиялоо мамлекеттин тарыхый-маданий 

салттарына жана коомдун ɵнүгүүсүнүн стратегиялык концепцияларына 

кызыгуу, Мекендин намысын коргоого умтулуу, мамлекеттин кубаттуулугун 

жана кɵз карандысыздыгын жеке иш-аракеттер менен бекемдɵɵ сыяктуу 

баалуулуктар менен айкындалат. Кыргыз педагогикасында мекенчилдикке 

тарбиялоо маселелери Ж. Саипбаев(1979), Т. Ормонов (1972), А.Э. Измайлов 

(1991), Н. Асипова (2008), А. Калдыбаева (2011), А. Алимбеков (2018), Ж. 

Текин (2015), Г. Абдымомунова (2009) ж.б. лардын эмгектеринде түрдүү 

деӊгээлде каралган. Ошону менен бирдикте илимий адабияттар анализи 

инсандын мекенчилдигинин мазмундук чектери эне тили, улутунун рух 

нарктары, уңгулуу салттарына, тарыхына карата ызаат сый, жоопкерчилик, 

парз сыяктуу атуулдук сезимдер такталып, толукталыш зарылдыгын 

тастыктайт. Мындай баалуулуктарды калыптандыруунун баалуу булактарынын 

жана каражаттарынын бири – улуттук кѳркѳм адабият.  

Колдо болгон илимий эмгектердин анализи адабият менен таалим-тарбия 

билимдери өз ара тамырлаш, түгөйлөш дөөлөттөр экендиги адамзат 

маданиятынын тарыхы аркылуу таасын далилденген аксиома экендигин 

көрсөттү. Жазма маданият калыптанганга чейин өз урпактарын тарбиялоо 

жөнүндөгү акыл-ой, тажрыйбаларын көркөм сөз булактарында сактап, ошолор 

аркылуу мурастоо салтын баштан кечирбеген бир да калк болгон эмес. 

Байыркы гректер турмуштук эреже нормаларды Гомердин чыгармаларынан 

табышкан, б.а. «…акын Элладаны тарбиялаган» (Платон). 

“Ал эми «Манас» дастаны жүздөгөн жылдар бою кыргыздар үчүн бул таалим 

алуучу роман-китептин милдетин аткарып келген» (Б. Юнусалиев). Педагогика 

тарыхындагы мындай кубулуштар Г.Н. Волковго адабияттын жана анын 

жаратуучуларынын орду тууралуу “... өткөн мезгилдерде калк тарабынан нарктуу 

акын педагог катары, нарктуу поэзия педагогика катары кабылданган” – деп 

тыянак чыгарууга негиз болгон.  

Азыркы илимде (В.В. Краевский, А.С. Роботова, Е.И. Дворникова) адабий 

чыгармалардын педагогикалык таанымдык функциясын белгилөөдө 

адабияттын гуманитардык билимдерге таандык экендигин жана адамдын 

руханий турмушуна кызмат кылуу зарылдыгы кѳңүлгѳ тутулат. Адабият 

адамды ар тараптан изилдеп, аны таанып билүүгө багыт алат: мамилеси, 

кубулуштар жана аткарган амалдары жагынан, анын турмушунун 

нормалдуулугун же нормалдуу эместигин, жашоосун, кылган жоруктарын, 

мотивдерин, сезимдерин чагылдырат. Тарыхтан айрым учурда кандайдыр бир 

чыгармалардын каармандарынын өрнөктүү жоруктарына шыктанып ошондой 

болууга реалдуу аракет жасаган фактыларды да кездештирүүгө болот. Алсак, 

Ата Журтту коргоо үчүн согуш учурунда жаздым болгон кыргыз 

жоокерлеринин койнунан Шота Руставелинин “Жолборс терисин кийген 

баатыр” поэмасы чыкканы, кыргыз баатырлары жоого аттанаарда “Манас” 

угуп, байыркы Манас баатырды асаба туу, сүрөмөлөөчү жөлөк кылып, анан 

душманга каршы киргени тууралуу жалпыга белгилүү маалыматтар бар. 

Бүгүнкү психологиялык-педагогикалык адабияттар анализи бизге жаш 

муундарды мекенчилдикке тарбиялоодо көркөм адабияттын бир катар 

функцияларын бөлүп көрсөтүүгө мүмкүнчүлүк берди. Балдар үчүн 

мекенчилдиктин идеалдуу үлгүлөрү менен таанышуунун бирден бир булагы 

көркөм адабият. Бул өӊүттө көркөм адабият балдарды баалуулуктарга 

жалгаштыруучу коммуникатор. Ошону менен бирдикте улуулар, тарбиячы 

педагогдор үчүн балдардын мекен тууралуу сезим туйгуларын таануу жана 

ойготуучу каражат. Көркөм чыгарма балдардын мекен алдындагы атуулдук 

парзына, социалдык ролуна карата рефлекциясын жаратып ѳзүн ѳзү тарбиялоо 

булагы катары кызмат кылат. 

Ошентип, көркөм адабияттын таанымдык жана тарбиялык маӊызы 

тууралуу бүгүнкү илимий көз караштар кыргыздын акын жазуучуларынын 

чыгармалары аркылуу мектеп окуучуларын мекенчилдикке тарбиялоонун 

теориялык жана практикалык маселелерин изилдөөгө илимий педагогикалык 

өбөлгө болду.  

Экинчи бап “Кыргыз акын жазуучуларынын көркөм чыгармалары 

аркылуу мектеп окуучуларын мекенчилдикке тарбиялоо процессин 

изилдѳѳнүн материалдары жана методдору” деп аталып, анда изилдѳѳбүздүн 

экинчи жана үчүнчү милдеттеринин чегинде изилдөөнүн методдору тандалып, 

кыргыз акын жазуучуларынын көркөм чыгармалары аркылуу мектеп 

окуучуларын мекенчилдикке тарбиялоонун модели жана шарттары аныкталды.  

Изилдѳѳнүн объектиси – мектеп окуучуларын мекенчилдикке тарбиялоо 

процесси. 

Изилдѳѳнүн предмети – кыргыз акын–жазуучуларынын мектептин 

адабият сабактарындагы көркөм чыгармалары аркылуу окуучуларды 

мекенчилдикке тарбиялоонун педагогикалык шарттары. 

Биздин изилдѳѳ сапаттык (чечмелѳѳгѳ жана түшүнүүгѳ багытталган) жана 

сандык (эсептѳѳ жана ѳлчѳѳгѳ багытталган) изилдѳѳ моделдеринин 

айкалышынан турат. Буга байланыштуу илимий булактарды жана адабий 

чыгармалардын текстиндеги мекенчилдикке тарбиялоонун кѳп кырдуу 

идеяларын издеп таап, анализдѳѳдѳ, структуралык семиотикалык, контент 

анализ, герменевтикалык чечмелѳѳ методдору колдонулду. Структуралык 

семиотикалык методдун негизги айырмачылыгы – маданият ар кандай 

шрифттерде жана ариптерде – көркөм өнөрдө, коомдук формаларда 

(мекемелерде), ырым-жырымдар, каада-салттар, мифтер, кеңири символикалык 

тутумдар менен жазылган эбегейсиз көп катмарлуу текст катары каралат. 

Түзүмдүк-семиотикалык анализ мекенчилдикке тарбиялоонун көп кырдуу 

кубулуштарын белги тутумдарын көркөм педагогикалык маалымат катары 

чечмелөөгө мүмкүнчүлүк берди.  

Көркөм адабияттагы мекенчилдикке тарбиялоо баалуулуктарын 

изилдѳѳнүн негизинде текстти талдоо, интерпретациялоо туруп анын эӊ 

оңтойлуу ыкмасы катары контент анализ методу колдонулду. Кѳркѳм 

чыгармалардагы мекенчилдикке тарбиялоо идеяларын аныктоо үчүн тексттин 

контентин (мазмунун) түйүндүү категориялар боюнча коддоп чыктык. 

Коддоону адабий чыгармалардын мазмунун негизги тандалып алынган 

түшүнүктөр боюнча иргөөгө даярдоо ыкмасы катары кабыл алдык. Андай 

кѳптѳгѳн түшүнүктөрдүн айрымдары ата мекен, туулган жер, Ата журт, ата-

мекендин алдында “парз”, атуулдук милдет, эл менен сен адамсың, эл камы 

үчүн жашоо, бешигим – Мекен ж.б. Кодирлөө иштерине негизденип тигил же 

бул көркөм адабий чыгармадагы мекенчилдикке байланыштуу баалуулуктарды 

чечмеледик. Герменевтикалык чечмелѳѳ методу ар түрдүү жанрдагы адабий 

чыгармалардагы жана тексттердеги мекенчилдикке тарбиялоо идеяларын 

айкындоого жардам берди. 

Кыргыз жазуучуларынын көркөм чыгармалары аркылуу окуучуларды 

мекенчилдикке тарбиялоо процесси бизге изилдөөнүн моделдештирүү методун 

колдонууну шарттады. Кыргыз акын–жазуучуларынын көркөм чыгармалары 

аркылуу мектеп окуучуларын мекенчилдикке тарбиялоо моделин ишке ашыруу 

үчүн төмөнкүдөй иштер аткарылды: мектеп окуучуларынын көркөм 

чыгармалардын мазмунундагы “мекен”, “Ата Журт”, “мекенчил адамдардын 

образы”, “мекенчилдик” маселелерине карата мамилесин, инсандык баасын 

байкоо, айкындоо, таануу; мугалимдердин кыргыз акын–жазуучуларынын 

кѳркѳм чыгармалары аркылуу мектеп окуучуларынын мекенчилдикке 

тарбиялоого мамилесин, кесиптик билим жана билгичтиктеринин даражасын 

өлчөө жана баалоо.  

2016-2020-жылдар аралыгында педагогикалык эксперимент ѳткѳрүлүп, 

бардык этаптары компоненттери менен түгөл колдонулду. Изилдөөнүн 

логикасына ылайык жумуштун алкагында констатациялоочу (проблеманын 

практикалык абалын аныктоого багытталган), изденүүчү (жумушчу 

гипотезанын тууралыгын чакан чөйрөдө текшерүүгө багытталган) жана 

калыптандыруучу (алынган теориялык тыянактардын тууралыгын иштелип 

чыккан тарбиялоо моделинин эффективдүүлүгүн текшерүүгө багытталган) 

эксперимент өткөрүлдү. Аларды бири биринен обочолонтпой, тескерисинче, 

үзгүлтүксүз удаалаштыкта өткөрдүк.  

Педагогикалык эксперименттин максат, милдеттери, этаптары үчүнчү 

бапта чагылдырылды. Эксперименттин аналитикалык этабында топтолгон 

материалдар сандык жактан педагогикага адаптацияланган математикалык 

жана статистикалык методдор аркылуу жүргүзүлүп анализденди. 

Диссертациянын экинчи главасынын экинчи параграфы изилдөөнүн ѳзѳктүү 

милдеттердин бири кыргыз акын–жазуучуларынын кѳркѳм чыгармаларын 

мекенчилдикке тарбиялоонун булагы жана каражаты катары ачып берүүгө 

арналды. Көркөм чыгармаларда бала затынын ата журттун татыктуу перзенти 

катары калыптанышынын көп кырдуу кубулуштары илимде көндүм болгон 

схематизмдерден тышкары турмуштук татаал карама-каршылыктардын чегинде 

ары жандуу, ары образдуу берилет.  

Жалпысынан кыргыз тилдүү орто мектептердин адабият сабагынын окуу 

программасына кирген чыгармалардын жанрдык тектери төмөндөгүдөй: 

кыргыз акын жазуучуларынын чыгармаларындагы “ата мекендин образы”; 

жазуучу, акындар тарабынан элдик эпостордун негизинде жазылган 

чыгармалардагы мекенчилдикке тарбиялоонун салттык баалуулуктары; кыргыз 

эл ырчылары менен профессионал акындар поэзиясындагы, эл жерди сагынуу, 

элчилдикке, мекенчилдикке тарбиялоо мотивдери; кыргыз акын–

жазуучуларынын прозалык чыгармаларындагы мекенчилдикке тарбиялоо 

идеялары.  

“Ала-Тоону” Ата-журттун образы катары чагылдыруу өткөн доордогу эл 

ырчыларынан тартып, профессионал адабиятыбыз көз жарган күндөн баштап, 

бүгүнкү жаш акындарга чейинкилердин баарында салтка айланган тема. 

Осмонкул Ала-Тоонун бийиктигин – асманга жете заңкайтып, башында жаткан 

апакай мөңгүлөрүн – күмүшкө теңеп шөкөттөсө, Алымкулда кыргыздын 

«күмүш көкүлдүү тоолору», «гүл жайнаган төрлөрү», «түрлүү куштар сайраган 

токойлору», б.а. кыргыз жеринин ажайып бир жайкы учуру сыпатталат. Ал эми 

Тоголок Молдо «Ала-Too» деген поэмасында кыргыз жеринин көрктүү 

табияты, кен байлыктары, анда жашаган элдердин чарбасы, турмуш 

тиричилиги, пейили менен сыймыктанууга чакырат. 

Ж. Бөкөнбаев “Кош Ала-Тоо уулуң кетти майданга” деп аны бүтүндөй эл, 

туулган жердин образы менен символдоштурса, М. Алыбаев “Кереметтүү сен 

атасың-энесиң, салыштырып сага ким жер теңесин”-деп ыйык туткан жалгыз 

медери тоону жандандырып, жүрөгүн тоого, тоону жүрөгүнө сиңирип өтөт. Ал 

эми К. Тыныстановдун ырында Ала-Тоо ак элечек кийген кең пейил, 

мээримдүү, боорукер эненин образына элестүү айланып, анын алыска кеткен 

баласына күткөн сар-санаасы, кооптонуусу, түйшөлүүсү терең ачылат. 

Кыргыздын жазуучу акындарынын элдик оозеки чыгармалардын 

негизинде жазылган мекенчилдик темадагы чыгармаларынын ичинен Ж. 

Садыковдун “Манастын уулу Семетей” драмасы, Ж. Бөкөнбаевдин “Чептен 

эрдин күчү бек” поэмасында “Эр жигит эл четинде жоо бетинде” - деген элдик 

педагогиканын эреже мыйзамынын ар түрдүү кырдаалдардагы аткарылышы 

ачыкталат. К. Маликовдун “Жаңыл Мырза” (9-класс) драмаcынын башка 

чыгармалардан айырмасы мында колуна курал алып эл журттун намысын 

коргогон даңазалуу кыргыз кызынын өрнөгү чагылдырылган.  

Ч. Айтматовдун “Ак кеме” повестинде жана “Кылым карытар бир күн” 

романдарында “Ата-бабалар эчен кылым, өмүр бою өчүрбөй сактап келген 

касиеттүү салт–санаалар, руханий тажрыйбалар урпактар тарабынан 

урматталып улантылабы, алардын учурдагы турмуш жана келечек тагдыр үчүн 

маанисин алар биздей аңдап түшүнө алабы?” – деп мекендин образы салттык 

баалуулуктардын сакталышы менен байланышта каралган. Мекенчилдикти 

мындай өңүттө аңдаткан чыгармалардын балдарды инсан катары 

калыптанышында өтө таасирдүү. Анткени, «Эс тутумсуз тарых болбойт, 

тарыхсыз салт болбойт, салтсыз маданият болбойт, маданиятсыз тарбия 

болбойт, тарбиясыз личность болбойт, личностсуз улут болбойт», – деп жазган 

улуу этнопедагог Г.Н. Волков [Волков Г.Н. Этнопедагогика. Учебник для 

студентов средних и высших педагогических учебных заведений. – M., 2000]. 

Окуу программасынан орун алган ырларда балдардын туулган жерди 

сагынуу, ага тартылуу сезимдерин таасирлүү туюнтуу жагынан А. 

Токтомушевдин “Какшаалдан кат” поэмасы өзгөчө орунда турат. 

А. Осмоновдун «Коштошуу”, К. Маликов «Мекениме» деген ырларында, 

Т. Yметалиев элибиздин ошол мекенге болгон сүйүүсүн козгоп, мекенчилдик 

сезимин курчутуп, ал учурдагы бүткүл совет калкынын бак таалайы, кутманы 

болгон учу кыйырсыз Мекенибизди фашизмдин таманы астында калтырбоого 

чакырышкан. 

Кыргыз адабияты сабагынын курамындагы мекенчилдикке тарбиялоо 

мотивиндеги орчундуу чыгармалардын бири Т. Сыдыкбековдун 6-класстын 

окуу китебине кирген «Көк асаба» романынын «Таш күмбөздөр сүйлөйт» 

бөлүмү мекендин келечеги тууралуу керээз сыяктуу туюлат. Т. Касымбековдун 

«Келкел» романында (6-класс) Алай ханышасы Курманжан датка уулу 

Камчыбек душмандын чеңгелинде калганда да жан соога сурап эч кимге 

жалынып жалбарбайт. Уулу экөө тең өлүмгө тике карашып кыргыздарга 

таандык нукура кайраттуулугун, намыскөйлүгүн көрсөтө алышат.  

Азыркы кыргыз адабиятында мекенчилдиктин нукура үлгүсүн 

чагылдырган реалдуу инсандардын турмушунан алынган А.Чоробаевдин 

“Тайлак баатыр”, А. Өмүркановдун “Чолпонбай”, К.Жантөшевдин “Чолпонбай” 

аңгемеси сыяктуу чыгармалардын бүтүндөй циклин бөлүп көрсөтүүгө болот. 

Ата журтту коргоо, жаш муундарды мекенчилдикке тарбиялоо маселеси 

кыргыз прозасында да негизги мотивдерден болгон. Согуштагы баатырлардын 

эрдиги, ооруктагы элдин күжүрмөндүгү – көптөгөн чыгармалардын 

жазылышын шарттаган. Ж. Турусбековдун, Ж. Бөкөнбаевдин, Ч. Айтматовдун, 

У. Абдукаимовдун, Б. Жакиевдин Улуу Ата Мекендик согуш учурундагы элдин 

каармандык эрдиктерин мекенчилдиктин өрнөгү катары чагылдырган 

чыгармалары арбын. Диссертацияда Ч. Айтматовдун “Атадан калган туяк”, 

“Саманчынын жолу”, “Бетме-бет”, «Эрте келген турналар» сыяктуу 

чыгармаларындагы мекенчилдикке тарбиялоо мотивдери талдоого алынган. 

Көркөм чыгармалардагы мекенчилдикке тарбиялоо маселелеринин ичинен 

балдар темасын көңүлдөн чыгарууга болбойт. Айрым прозалык чыгармаларда 

(Т. Сыдыкбеков “Көк асаба”, Ч. Айтматов “Эрте келген турналар”) балдардын 

мекенчил инсан катары калыптануу процесси тууралуу маалымат берсе, 

айрымдарында Ч. Айтматов “Атадан калган туяк”, Б. Жакиев “Атанын 

тагдыры”, А. Осмонов (“Бүкөнтай”) балдар турмушу (аталар жана эл журту 

жана ата мекен тагдыры менен бир контекстте каралат. Ошентип, кыргыздын 

жазуучу акындарынын чыгармаларында элдик оозеки адабияттан башат алган 

балдарды эл журт, мекен менен тагдырлаш болуп анын келечеги үчүн атуулдук 

жоопкерчиликке тарбиялоо салттары үзгүлтүксүз уланып, жаңы коомдук 

шарттарга ылайык өнүгүп келе жаткандыгын көрүүгө болот. Маселе, аларды 

бүгүнкү педагогикалык процесс үчүн таасирин арттырууда турат. Ошондуктан 

диссертациялык изилдөөбүздүн үчүнчү милдети ошол дѳѳлѳттѳрдү азыркы мектептин 

таалим-тарбия ишинде колдонуунун жолдорун издѳѳ жана негиздѳѳгѳ багытталган. 

Бул процессти моделдештирүү максатында алгач буга тике тиешелүү вариативдүү 

илимий көз караштар үйрөнүлдү. Илим жана практикадагы мурдагы идеялар 

жана өздүк эмпирикалык изилдөөлөрүбүздүн негизинде биз кыргыз акын–

жазуучуларынын чыгармалары аркылуу мекенчилдикке тарбиялоо бул көркөм 

чыгармалардын мазмунундагы нравалык-этикалык, эстетикалык дөөлөттөрдү 

өздөштүрүү аркылуу балдарда эл жерди коргоо, эне тил, элдик ырасым-

салттарды өнүктүрүүгө моралдык-психологиялык жактан жеткилең инсандык 

касиеттерди тарбиялоого багытталган максаттуу, үзгүлтүксүз, ырааттуу 

уюштурулган педагогикалык процесс - деп тыянак чыгардык. Ар кандай максат 

анын натыйжасынын чен-өлчөмдөрү тууралуу түшүнүктөрүбүздөн б.а. кыргыз 

акын–жазуучуларынын чыгармалары аркылуу окуучуларды мекенчилдикке 

тарбиялоону моделдештирүүнүн маанилүү багыттарынын анын критерийлерин, 

көрсөткүчтөрүн илимий жактан негиздеп иштеп чыгуу жана практикада 

колдонуу натыйжалардын критерийлери менен туташ биримдикте каралат. 

(дисс. иштин 78-беттеринде берилген).  

Адабият сабагынынын алкагында жана жалпы эле педагогикалык процессте 

окуучуларды мекенчилдикке тарбиялоону ийгиликтүү жүзөгө ашыруу анын көп 

кырдуу детерминанттарын, себеп байланыштарын кылдат жана түгөл эске 

алууну талап этет. Ошондуктан тарбиялоонун мазмундук жана процессуалдык 

маселелери төмөнкүдөй принциптерди жетекчиликке алууну талап этет: 

системдүү иш аракеттик мамиле, адабий каармандардын мекенчилдик үлгүсүнө 

таянуу, мекенчилдикке тарбиялоо ишин бүгүнкү коом турмушунун практикасы, 

бала жашаган социумдун өзгөчөлүктөрүнө шайкеш уюштуруу, инсан таламдуу 

мамиле, мекенчилдик дѳѳлѳттѳрдү ѳздѳштүрүүдѳгү аң-сезимдүүлүк жана 

активдүүлүк. Эксперименттин жүрүшүндө биз тарабынан негизделген 

шарттардын, б.а. мугалимдердин көркөм адабиятка таасирдүү тарбия 

каражаты, позициясы жана ага шайкеш компетенттүүлүгү; адабият 

сабактарында окутуу жана тарбиялоо методдорунун өз ара айкалышын камсыз 

кылуу; көркөм адабият аркылуу мекенчилдикке тарбиялоо иштерин мектептин 

окуу-тарбиялык процесстин бардык компоненттеринде орун берүү сыяктуу иш-

чаралардын таасирдүүлүгүн тастыктады.  

Педагогикалык шарттар кандайдыр бир максатка жетүү үчүн 

окутуунун мазмунун, методдорун, ыкмаларын тандап алуу, конструкциялоо, 

колдонуунун натыйжасы. Биздин изилдөөбүздүн алкагында педагогикалык 

шарттарды окуучуларды мекенчилдикке тарбиялоо процессин камсыз кылуучу 

сырткы таасирлер катары кароого болот. Адабият мугалиминин мекенчилдик 

аң-сезими тарбия ишинин башка субьектеринен олуттуу айырмаланат. Ал өзүн 

мекенге кызмат кылуу активдүү атуул болуу менен бирдикте окуучуларды 

коомдун актуалдуу милдеттерине ылайык атуулдук жоопкерчилиги жогору, 

мекенчил инсандарды тарбиялоо миссиясын аркалаган нарктуу инсан кесипкөй 

тарбиячы катары өнүктүрүүгө умтулушу шарт. 

Изилдөөбүздүн натыйжалары көркөм чыгарманын мекенчилдик маани-

маңызы канчалык терең болбосун, мугалимдин педагогикалык нускасы, иш 

билгилиги менен жуурулушмайын колго алынбаган каражат катары кала бере 

тургандыгын көрсөттү. Биздин жүргүзгөн изилдөөбүз көрсөткөндөй, 

окуучуларды көркөм чыгармалар аркылуу мекенчилдикке тарбиялоонун 

маанилүү шарты болуп окуу процессин активдүү методдордун негизинде 

уюштурулушу болуп эсептелет.  

 

 

 

 

 

 

 

 

 

 

 

 

 

 

 

 

 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

1-сүрөт. Кыргыз акын–жазуучуларынын көркөм чыгармалары 

аркылуу окуучуларды мекенчилдикке тарбиялоонун модели. 

Когнитивдик (таанымдык) компонент - 

Мекенчилдикке байланыштуу акыл 

парасат менен өздөштүрүлгөн түшүнүктөр 

атуулдук аң-сезимди жаратат. 

Көз караштык дөөлөттүк компонент –

Ынанымдар адамды жүрүм-турумдун кандайдыр 

бир нормасына салып, активдүү атуулдук аракетке, 

кадам жасоого шыктантып турат. 

Жүрүм-турумдук компонент 

- инсандын реалдуу 

патриоттук аракеттери жорук 

жосундары аркылуу 

ачыкталат.  

КОМПОНЕНТТЕРИ 

Көркөм чыгармалардагы нравалык-этикалык, эстетикалык дөөлөттөрдү өздөштүрүү аркылуу 

балдарда эл жерди коргоо, эне тил, элдик каада-салттарды өнүктүрүүгө моралдык, 

психологиялык жактан жеткилен инсандык касиеттерди тарбиялоо. 

МАКСАТЫ 

МЕТОДДОР 

ПРИНЦИПТЕРИ  

Мекенчилдик дөөлөттөрдү 

өздөштүрүүдөгү аң- 

сезимдүүлүк жана 

активдүүлүк принциптери. 

Адабий 

каармандардын 

мекенчилдик 

үлгүсүнө 

таянуу. 

 

Мекенчилдикке 

тарбиялоо ишин бүгүнкү 

коом турмушунун, бала 

жашаган социумдун 

өзгөчөлүктөрүнө шайкеш 

уюштуруу. 

Системдүү 

– иш 

аракеттик 

мамиле. 

 

Инсан 

таламдуу 

мамиле 

ПЕДАГОГИКАЛЫК ШАРТТАР 

Көркөм адабият аркылуу 

мекенчилдикке тарбиялоо ишин 

мектептин тарбия иштеринин 

бардык компоненттеринде орун 

алышы. 

 

Адабият сабактарында окутуу 

жана тарбиялоо методдорунун 

өз ара айкалышын камсыз 

кылуу. 

 

Мугалимдердин көркөм 

адабиятка таасирдүү тарбия 

каражаты, позициясы жана ага 

шайкеш компетенттүүлүгү. 

- кѳркѳм окуу;    - адабий чыгармаларды анализдөө, талдоо; 

-  талкуу методу;   - өрнөк окуя методу; 

-  үлгү менен ынандыруу;  - ар кандай класстан тышкаркы иштер;  

- сөз менен ынандыруу;   - чыгармалардын үзүндүлөрүнөн окуу, анализ жүргүзүү; 

- концептуалдык карта;  - драма методу; 

- долбоор методу;   -окулган чыгарма боюнча иллюстрациялап сүрѳт тартуу. 

ДЕҢГЭЭЛДЕР 
 

жогорку төмөнкү  ортоңку 

Кыргыз жазуучуларынын кѳркѳм чыгармалары аркылуу 

окуучулардын мекенчилдикке тарбиялангандыгынын түрдүү 

деңгээлдери  

 

НАТЫЙЖА 

Изилдөө процесси көркөм чыгармалар аркылуу окуучуларды 

мекенчилдикке тарбиялоо төмөнкүдөй методдор аркылуу ишке ашаарын 

көргөздү: мугалимдин, көркөм сөз чеберлеринин, окуучулардын көркөм окуусу, 

интерпретация, этикалык аңгемелешүү, талкуу, диспут, рефлекция; окулган 

чыгарма боюнча иллюстрациялап сүрөт тартуу; концептуалдык карта, класттер 

ыкмалары; чыгарманын текстин талдоо; өрнөк окуяны талдоо (Case study) 

долбоор; драма методдору. Эксперименталдык жумуштар сабактан жана 

класстан тышкаркы иштер менен туташ биримдикте каралды. Бул максатта 

көркөм чыгармалар аркылуу мекенчилдикке тарбиялоо боюнча айрым иш 

чараларды сабактан жана мектептен тышкаркы иштердин планына киргиздик. 

Сабактан жана класстан тышкаркы иштердин алкагында окуучулар “Менин 

көркөм адабий дүйнөм”, “Көркөм адабий чыгармалардагы идеалдарым” деген 

өздүк китепканаларын түзүп программадан тышкары окуган китептерден алган 

таасирлери тууралуу ой бөлүшүштү. Класстан тышкаркы мезгилде адабий 

чыгармалардагы мекенчил каармандарга байланыштуу адабий кечелер, “Элдик 

баатырлар адабий чыгармада жана документалдык материалдарда” – деген 

аталыштагы долбоорлор, “Мекен, эне тил жөнүндөгү адабий чыгармаларды 

көркөм окуу”, чыгармалардын сюжети боюнча инценировкаларды уюштуруу-

конкурстары өзгөчө таасирлүү болду. 

Биз эксперимент жүргүзгөн мектептерде ата-энелерди көркөм 

чыгармалар аркылуу окуучуларды мекенчилдикке тарбиялоо ишине активдүү 

катыштыруу максатында аларды төмөнкүдөй милдеттерди аткарууга тарттык: 

балдардын мекен жана анын кызыкчылыгын коргоо багытындагы балалык баё 

түшүнүктөрүн, демилгелерин ар тараптуу колдоо; окуучуларга көркөм 

чыгармаларды өздүк инсандык өнүгүүнүн булагы жана каражаты катары 

кароого кеңеш берүү жана китеп окуу чөйрөсүн байытууга моралдык 

психологиялык жана материалдык шарттарды түзүү; балдардын окуган 

чыгармалары жана алардан алган атуулдук сабактары боюнча мезгил-мезгили 

менен аңгемелерди өткөрүү, баа берүү. Эксперимент учурунда окуучулардын 

инсандык мекенчилдик сапаттары эч кандай мажбурлоо, чектөөлөрсүз, баалоо 

критерийлери шарттуу эркин маанайда өткөрүлгөн класстан тышкаркы 

иштерде гана толук ачылаарын көрсөттү.  

Үчүнчү бап «Педагогикалык эксперимент жана анын жыйынтыгы» 

деп аталып, изилдѳѳнүн тѳртүнчү милдетин чечүүгѳ багытталып, кыргыз акын-

жазуучуларынын көркөм чыгармалары аркылуу окуучуларды мекенчилдикке 

тарбиялоо боюнча эксперименталдык иштердин мазмуну жана натыйжалары 

талдоого алынган. Эксперименталдык иштер аныктоочу, изденүүчү, 

калыптандыруучу этаптардан турду.  

Анын биринчи аныктоочу этабынын иликтөө иштери 2015-2016-жылдары 

жүргүзүлдү. 

Ага Ош областынын Ноокат районуна караштуу А. Парпиев атындагы 

гимназиясы жана Т. Темиралиев, С. Токторов, А. Тажибаев жана М. Гапаров 

атындагы орто мектептерде окуган 5-9-класстардан 270 окуучу жана 28 

мугалим катышты.  

Констатациялоочу эксперименттин натыйжалары көркөм чыгармалар 

аркылуу окуучуларды мекенчилдикке тарбиялоо практикасында орун алган 

типтүү кемчиликтерди төмөнкүчө жалпылап белгилөөгө мүмкүнчүлүк берди: 

көркөм чыгармаларды таалим-тарбиянын ресурсу катары колдонуу көбүнесе 

адабият сабактарынын алкагы менен чектелген; көркөм чыгармалардын 

негизинде мекенчилдикке тарбиялоо ишин жүзөгө ашыруу боюнча мугалим-

тарбиячылардын кесиптик-педагогикалык камылгалары айтаарлык абалдан 

алда канча төмөн; сабактарда ошондой эле мектептин тарбия процессинде 

көркөм чыгармалардын тарбиялык идеяларынын негизинде жүргүзүлгөн иш 

чаралар өтө эле чабал, илимий-методикалык жактан негизделген эмес, 

көбүнесе аны уюштуруучулардын жеке интуицияларына же салттык 

формаларга гана негизделген; изилдөөгө алынган мектептерде көркөм 

чыгармаларды таалим-тарбия ишинин өзөгү катары башкы орунга коюу 

мотиви ачык байкалбайт.  

Ошентип, теориялык анализ жана аныктоочу эксперименттен келип 

чыккан ой корутундулар көркөм чыгармалар аркылуу окуучуларды 

мекенчилдикке тарбиялоонун максат милдеттерин, мазмунун, методдорун 

иштеп чыгуу, сыноодон өткөрүү зарылдыгын шарттады. Калыптандыруучу 

эксперимент окуучулардын мекенчилдик сапаттарын аныкталган 

критерийлерге ылайык тарбиялоонун моделин айкындоо жана апробациядан 

өткөрүүгө багытталды.  

Изденүүчү эксперименттен алынган натыйжалардан улам, калыптандыруучу 

эксперимент 2017-2020-окуу жылдары Ноокат районунун А. Парпиев атындагы 

гимназиясында жана Т.Темиралиев атындагы орто мектептин 6-9-класстарынын 

окуучуларынан экиден класс катышты. Эксперименталдык класстарда 78, 

текшерүүчү класстардын курамында 84 окуучу болду. 

Эксперименталдык класстагы окуучулардын мекенчилдикке 

тарбиялангандыгынын деңгээлдери башка изилдөөгө алынган класстардан 

олуттуу айырмаланган жок. Бул баштапкы маалымат калыптандыруучу 

эксперименттин жүрүшүндө киргизилген тарбиялоо моделин ишке ашыруу 

учурунда топтордун өнүгүү динамикасын аныктоо жана баалоо үчүн зарыл 

болду.  

Калыптандыруучу эксперименттин эффективдүүлүгү аныкталган 

критерийлердин негизинде бааланды.  

Кыргыз жазуучуларынын көркөм чыгармалары аркылуу окуучуларды 

мекенчилдикке тарбиялангандыгынын 6-класста баштаган окуучулар 9-классты 

бүтүп жатканда «текшерүүчү «кесинди» (срез) жасалды. Аныктоочу 

(констатациялык) жана калыптандыруучу тажрыйбалык эксперименталдык 

иште кыргыз акын–жазуучуларынын көркөм чыгармалары аркылуу 

мекенчилдикке тарбиялангандыгынын деңгээлдери жалпыланган, 

статистикалык, сандык жыйынтыктары төмөнкү таблицада чагылдырылды. 

1-таблица. – Окуучулардын кыргыз акын–жазуучуларынын көркөм 

чыгармалары аркылуу мекенчилдикке тарбиялангандыгынын 

калыптаныш деңгээлдеринин көрсөткүчтөрү 

№ 

 Мекенчилдике 

тарбияланган-

дыктарынын 

деңгээлдери 

Экспериментке чейин Эксперименттен кийин 
Экспери-

менттик топ 

Текшерүүчү 

топ 

Эксперимент-

тик топ 

Текшерүүчү 

топ 

С
а

н
ы

 

%
 

м
ен

ен
 

С
а

н
ы

 

%
 

м
ен

ен
 

С
а

н
ы

 

%
 

м
ен

ен
 

С
а

н
ы

 

%
 

м
ен

ен
 

1. Жогорку 14 17,9% 15 17,9% 21 26,9% 15 17,9% 

2. Ортоңку 28 35,9 % 29 34,5% 34 43,6% 32 38,1% 

3. Төмөнкү 36 46,2% 40 47,6% 23 29,5% 37 44% 

 

 
 Диаграмма 1. Окуучулардын кыргыз акын-жазуучуларынын көркөм 

чыгармалары аркылуу мекенчилдикке тарбиялангандыгынын 

калыптаныш деңгээлдеринин көрсөткүчтөрү. 

 

 Таблицада көрүнүп тургандай, эксперименттик тажрыйба иштеринин 

жыйынтыктарын сандык жана сапаттык талдоо этабында эксперименттик жана 

текшерүүчү топто мекенчилдикке тарбиялангандыктын калыптаныш деңгээли 

бирдей, ал эми калыптандыруучу этабында эксперименттик топтун 

мекенчилдикке тарбиялангандык деңгээли текшерүүчү топтун деңгээлинен 

жогору болду деген жыйынтыкка келебиз. Окуучуларды кыргыз акын–

жазуучуларынын көркөм чыгармалары аркылуу мекенчилдикке тарбиялоо 

боюнча айкындалган моделди ишке киргизүү эксперименттик иште 

эффективдүү натыйжа бергендигин көрсөтүп турат. 

 Эксперименталдык иштерди жүргүзгөнгө чейин эксперименталдык жана 

текшерүүчү топтордо окуучулардын көркөм чыгармалар аркылуу 

мекенчилдикке тарбиялангандыктарынын деңгээлдери олуттуу айырмаланбайт. 

Экспериментке чейин эксперименталдык топто окуучулардын мекенчилдикке 

тарбиялангандыктарынын деңгээлинин көрсөткүчтөрү төмөнкү 46,2%, ортоңку 

35,9%, жогорку 17,9%ды, ал эми текшерүүчү топто төмөнкү 47,6%, ортоңку 

34,5%, жогорку 17,9%ды түздү. Эксперименталдык топто эксперименталдык 

моделди ишке киргизгенден кийин, окуучулардын көркөм чыгармалар аркылуу 

мекенчилдикке тарбиялангандыктарынын деңгээлдеринин мүнөздөмөсү 

төмөнкүдөй болду: төмөнкү 29,5%, ортоңку 43,6%, жогорку 26,9%. 

Демек, тажрыйбалык эксперименталдык иштин жыйынтыктары сандык 

жана сапаттык талдоо байкоо этабында эксперименталдык жана текшерүүчү 

топтордо мекенчилдикке тарбиялангандыктын калыптаныш деңгээли бирдей, 

ал эми калыптандыруучу этабында эксперименталдык топтордун деңгээлдери 

текшерүүчү топтордун деңгээлдеринен жогору деген жыйынтыкка келебиз.  

 

КОРУТУНДУ  

Диссертациялык изилдөө кыргыз акын-жазуучуларынын чыгармаларынын 

мекенчилдикке тарбиялоо мүмкүнчүлүктөрүн ачып көрсөтүү жана аларды 

азыркы таалим-тарбия процессинде колдонууну илимий-теориялык жактан 

негиздөөгө арналган.  

Изилдөө психологиялык-педагогикалык, этнопедагогикалык адабияттарды 

жана практикалык тажрыйбаларды кеңири колдонуу менен төмөндөгүдөй 

милдеттерди чечүүгө мүмкүнчүлүк берди: 

1. Мектеп окуучуларын мекенчилдикке тарбиялоого байланыштуу 

илимий теориялык адабияттарды үйрөнүүнүн натыйжалары бул чөйрөдө 

таасирдүүлүгү жалпы адамзаттын анын ичинде кыргыздардын тарыхый 

педагогикалык тажрыйбалары аркылуу тастыкталган таяныч каражаттардын 

бири көркөм адабий чыгармалар экендигин көрсөттү. Көркөм чыгарма 

чындыкты образдар аркылуу көз алдыга келтирүүнүн нукура чыгармачыл 

эвристикалык формасы катары тарбия процесси тууралуу билимдердин чегин 

кеңейтет. Кѳркѳм чыгармаларда тарбия маселелери табигый турмуш менен 

туташ биримдикте чагылдырылгандыктан белгилүү өлчөмдө “турмуш 

сабагынын” ѳзү катары кабылданаары айкындалды. Көркөм адабият балдарды 

мекен жана мекенчилдиктин идеалдары менен эмоционалдык сезим 

туйгуларын жандандырып ѳздѳрүнүн мекен алдындагы атуулдук парзына, 

социалдык ролуна карата рефлекциясын жаратуу мүмкүнчүлүгүнө ээ экендиги 

тастыкталды.  

2. Жалпысынан кыргыз тилдүү орто мектептердин адабият сабагынын 

окуу программаларында орун алган көркөм чыгармалардын мекенчилдикке 

тарбиялоо потенциалын талдоо алардын төмөндөгүдөй шарттуу 

айырмачылыктарын бөлүп көрсөтүүгө мүмкүнчүлүк берди: жазуучу, акындар 

тарбынан элдик эпостордун негизинде жазылган чыгармалардагы 

мекенчилдикке тарбиялоонун салттык баалуулуктары; кыргыз эл ырчылары 

менен профессионал акындар поэзиясындагы, эл жерди сагынуу, элчилдикке, 

мекенчилдикке тарбиялоо мотивдери;кыргыз акын–жазуучуларынын прозалык 

чыгармаларындагы каармандардын мекенчилдик сапаттарынын үлгүлөрү. 

Кѳркѳм чыгармалар окуучуларга элдүүлүк, мекенчилдиктин нукура үлгүсүн 

туйдуруп, турмуштук татаал кырдаалдарда ѳзүнүн туткан позициясына, жүрүм 

турумуна атуулдук парз жана жоопкерчиликтердин бийик үлгүлѳрүнүн 

негизинде рефлекция жасоого түрткү берүү мүмкүнчүлүктѳрүнѳ ээ экендиги 

айкындалды.  

3. “Кыргыз жазуучуларынын көркөм чыгармалары аркылуу окуучуларды 

мекенчилдикке тарбиялоо” дегенибиз жазуучулардын чыгармаларындагы 

мазмунундагы нравалык-этикалык, эстетикалык дөөлөттөрдү өздөштүрүү 

аркылуу балдарда эл жерди коргоо, эне тил, элдик каада-салттарды 

өнүктүрүүгө, моралдык–психологиялык жактан жеткилең инсандык 

касиеттерди тарбиялоо процессин түшүнөбүз. Анын реалдуу педагогикалык 

процесстеги модели инсандын кѳз караштык дөөлөттүк, когнитивдик 

(таанымдык), жүрүм-турумдук сапаттарынын тутуму, кѳрсѳткүчтѳрү аларды 

жүзѳгѳ ашыруунун принциптери, методдору таризинде айкындалды. Кыргыз 

акын–жазуучуларынын көркөм чыгармалары аркылуу мекенчилдикке 

тарбиялоо иши мугалимдердин көркөм адабиятка таасирдүү тарбия каражаты 

позициясы жана ага шайкеш компетенттүүлүгү; адабият сабактарында окутуу 

жана тарбиялоо методдорунун өз ара айкалышын камсыз кылуу; көркөм 

чыгармалар аркылуу мекенчилдикке тарбиялоо иштерин мектептин окуу-

тарбиялык процесстин бардык компоненттеринде орун берүү сыяктуу 

педагогикалык шарттарды камсыз кылуудан кѳз карандылыгы тастыкталды. 

4. Эксперименталдык тажрыйба иштеринде кыргыз акын–

жазуучуларынын чыгармалары аркылуу окуучуларды мекенчилдикке 

тарбиялоо процессинде мугалимдин, көркөм сөз чеберлеринин, окуучулардын 

көркөм окуусу, интерпретация, этикалык аңгемелешүү, талкуу, диспут, 

рефлекция; окулган чыгарма боюнча иллюстрациялап сүрөт тартуу; 

концептуалдык карта, кластер ыкмалары; чыгарманын текстин талдоо; өрнөк 

окуяны талдоо (Case study) долбоор; драма сыяктуу методдор таасирдүү 

болоору аныкталды.  

Эксперименталдык–тажрыйба иштеринин натыйжалары сунушталган 

педагогикалык шарттардын илимий-практикалык негиздүүлүгүн тастыктады. 

Аныктоочу этаптагы көрсөткүчтөр менен калыптандыруучу этаптагы 

көрсөткүчтөрдү салыштырганыбызда эксперименттик группадагы 

окуучулардын мекенчилдикке тарбиялангандыктарынын көрсөткүчтөрүнүн 

жогорку деңгээли 9% ке, орто деңгээл 7,7% ке ѳссѳ, төмөнкү деңгээли 16,7% ке 

кыскарган. Бул көрсөткүчтөр диссертацияда иштелип чыккан шарттардын 

таасирдүүлүгүн тастыктайт жана аларды массалык тажрыйбага жайылтууга 

болооруна негиз берет.  

ПРАКТИКАЛЫК СУНУШТАР: 

 жалпы билим берүүчү орто мектептердин адабият сабагы боюнча окуу 

программаларын жана окуу китептерин долбоорлоодо көркөм адабий 

чыгармаларды тандап алууда эстетикалык критерийлер менен бирдикте 

тарбиялоо мүмкүнчүлүктѳрүн да жетекчиликке алуу керек; 

 изилдөө процесси кыргыз акын–жазуучуларынын чыгармалары аркылуу 

окуучуларды мекенчилдикке тарбиялоонун эксперименталдык текшерүүдөн 

өткөн педагогикалык моделдин шарттарын жана методдорун массалык 

практикада чыгармачылык менен колдонууну сунуштайбыз; 

 мектеп окуучуларына ата мекенди таанууга жана мекенчилдикке 

шыктандыруучу көркөм сөз өнөрүнүн бийик үлгүлөрүн хрестоматиялык 

жыйнак катары жарыялоо зарыл;  

 мектептин адабият мугалимдерин гана эмес, бүтүндөй педагогдорду көркөм 

чыгармалар аркылуу балдарды жетик атуул катары тарбиялоо боюнча 

компетенттүүлүктөрүн өнүктүрүүгө багытталган иш чараларды практикалоо; 

Бул диссертациялык иштин мазмунунда бардык маселелер чечилди деп 

айтууга болбойт. Көркөм чыгармалар аркылуу окуучулардын өзүн өзү 

тарбиялоо процессин уюштуруунун мыйзам ченемдүүлүктөрү жана ыкмалары 

атайын өз алдынча изилдөөнүн предмети катары каралышы зарыл. 

Таирова Калбүбү Акматжановнанын 13.00.01 – жалпы педагогика, 

педагогиканын жана билим берүүнүн тарыхы адистиги боюнча педагогика 

илимдеринин кандидаты окумуштуулук даражасын изденип алуу үчүн 

«Кыргыз жазуучуларынын көркөм чыгармалары аркылуу окуучуларды 

мекенчилдикке тарбиялоо” аталышындагы диссертациясынын  
РЕЗЮМЕСИ 

 

 Түйүндүү сөздөр: кыргыз акын–жазуучулары, көркөм чыгарма, мекен, 

мекенчилдик, тарбия, окуучу, адабият сабагы, тарбиялоо. 

 Изилдөөнүн объектиси: мектеп окуучуларын мекенчилдикке тарбиялоо 

процесси.  

 Изилдөөнүн предмети: кыргыз акын-жазуучуларынын мектептин 

адабият сабактарындагы көркөм чыгармалары аркылуу окуучуларды 

мекенчилдикке тарбиялоонун педагогикалык шарттары.  

 Изилдөөнүн максаты: кыргыз акын жазуучуларынын мектеп 

программасынын курамындагы көркөм чыгармаларынын мекенчилдикке тарбиялоо 

мүмкүнчүлүктѳрүн талдоо жана алар аркылуу окуучуларды мекенчилдикке 

тарбиялоонун моделин жана педагогикалык шарттарын айкындоо  

Изилдѳѳнүн методдору: илимий педагогикалык адабияттар анализи, 

структуралык семиотикалык анализ, контент анализ, герменевтикалык чечмелѳѳ, 

анкета, байкоо, моделдештирүү, педагогикалык эксперимент, изилдѳѳнүн 

жыйынтыктарын математикалык-статистикалык жактан талдоо.  

  Изилдөөнүн илимий жаңылыгы: көркөм адабият аркылуу мектеп 

окуучуларын мекенчилдикке тарбиялоонун теориялык негиздери, социалдык 

педагогикалык ѳбѳлгѳлѳрү аныкталды; кыргыздын акын жазуучуларынын 

мектептин адабият сабагында орун алган көркөм чыгармаларындагы 

мекенчилдикке тарбиялоо мотивдери типтештирилип, азыркы тарбиялоо 

процесси үчүн баалуулугу ачылып көрсөтүлдү; окуучуларды кыргыз акын-

жазуучуларынын көркөм чыгармалары аркылуу мекенчилдикке тарбиялоонун 

принциптерин, этаптарын, методдорун, ыкмаларын ичине алган модели 

иштелип чыгып, анын педагогикалык шарттары аныкталды; айкындалып 

негизделген педагогикалык шарттардын, практикалык-технологиялык 

каражаттардын эффективдүүлүгү эксперимент аркылуу текшерилип 

практикалык сунуштар иштелип чыкты.  

Алынган натыйжалардын практикалык мааниси. Изилдөөнүн натыйжалары 

мугалим-тарбиячыларды көркөм адабиятка педагогикалык баалуулуктардын булагы 

катары мамиле кылууга багыттайт, мектеп мугалимдерин окуучуларды 

мекенчилдикке тарбиялоодо кыргыз акын-жазуучуларынын көркөм 

чыгармаларын пайдалануу боюнча теориялык жактан негизделген жана 

практика жүзүндө сынактан өткөрүлгөн билимдер менен камсыз кылат. 

Жогорку окуу жайларда болочок мугалимдерди тарбиялык ишмердүүлүккө 

даярдоонун мазмунун жана методикасын өркүндөтүүдө колдонулушу мүмкүн.  

РЕЗЮМЕ 

 

диссертационного исследования Таировой Калбубу на тему: 

«Патриотическое воспитание школьников посредством художественное 

произведение кыргызских писателей” на соискание ученой степени 

кандидата педагогических наук по специальности 13.00.01 – общая 

педагогика, история педагогики и образования 

 

Ключевые слова: кыргызские писатели, художественное произведение, 

родина, патриотизм, воспитание, учащийся, урок литературы, воспитания. 

Объект исследования: процесс патриотического воспитания школьников.  

Предмет исследования: педагогические условия патриотического 

воспитания учащихся посредством художественных произведений кыргызских 

писателей на уроках литературы. 

Цель исследования: анализ возможностей патриотического воспитания 

художественных произведений кыргызских поэтов и писателей включенных в 

школьной программе и определение модели и педагогических условий 

патриотического воспитания учащихся.  

Методы исследования: анализ научно-педагогической литературы, 

структурно-семиотический анализ, контент-анализ, герменевтическая 

интерпретация, анкетирование, наблюдение, моделирование, педагогический 

эксперимент, математический и статистический анализ результатов 

исследования.  

Научная новизна: определены и конкретизированы особенности, функции 

художественной литературы в качестве нетрадиционного источника понимания 

педагогических ценностей; выявлены мотивы патриотического воспитания в 

художественных произведениях кыргызских поэтов и писателей в школьной 

литературе и раскрыты их значение для современного воспитательного процесса; 

определены модель и педагогические условия патриотического воспитания учащихся 

посредством художественных произведений кыргызских писателей включающий в 

себе принципов, этапов, методов и приемы его осуществления; экспериментально 

проверена эффективность выявленных педагогических условий, практических и 

технологических средств. 

Практическая значимость полученных результатов. Результаты 

исследования обеспечат школьных учителей теоретически обоснованными и 

апробированными на практике методическими рекомендациями по применению в 

патриотическом воспитании школьников художественных произведений кыргызских 

писателей. Как показывает личный опыт диссертанта, разработанными и 

апробированными педагогическими условиями патриотического воспитания 

школьников посредством художественных произведений кыргызских писателей, 

можно напрямую руководствоваться в учебно-воспитательном процессе школы. А 

также материалы исследования могут быть использованы на педагогических 

факультетах высших учебных заведений и среднеспециальных педагогических 

организаций, а также в совершенстовании содержания и методики подготовки 

будущих учителей к патриотической деятельности.  

АBSTRACT 

 

Tairova Kalbubu for the degree of candidate of the thesis on general 

pedagogy, pedagogy and history of professional educators on the topic 

"Teaching patriotism of pupils through works of Kyrgyz writers" 

 

Key words: kyrgyz writers, works of art, homeland, patriotic education, 

schoolchildren, literature, methods of teaching and educating. 

Object of the research: the process of patriotic education of schoolchildren 

The subject of the study: pedagogical conditions of patriotic education of 

students by means of works of Kyrgyz writers in literature lessons.  

Research methods: analysis of scientific and pedagogical literature, structural 

and semiotic analysis, content analysis, hermeneutic interpretation, questioning, 

observation, modeling, pedagogical experiment, mathematical and statistical analysis 

of research results. 

The purpose of the research: to determine the pedagogical conditions of 

patriotic education of students through artistic productions in literature lessons, 

experimental verification and implementation of the developed recommendations into 

practice. 

Scientific novelty of research:  

 the features, functions of fiction as an unconventional source of 

understanding of pedagogical values have been identified and concretized; 

 revealed the motives of patriotic education in the works of Kyrgyz poets and 

writers in school literature and revealed their significance for the modern educational 

process; 

 the model and pedagogical conditions of patriotic education of students 

through the works of Kyrgyz writers have been determined, including the principles, 

stages, methods and techniques of its implementation; 

 experimentally tested the effectiveness of the revealed pedagogical 

conditions, practical and technological means. 

The practical significanse of the research: the results of the study will 

provide school teachers with theoretically grounded and tested in practice 

methodological recommendations on the use of works of Kyrgyz writers in the 

patriotic education of schoolchildren. As the personal experience of the dissertation 

student shows, the developed and tested pedagogical conditions for the patriotic 

education of schoolchildren through the works of Kyrgyz writers can be directly 

guided in the educational process of the school. And also the research materials can 

be used at the pedagogical faculties of higher educational institutions and secondary 

specialized pedagogical organizations, as well as in improving the content and 

methods of preparing future teachers for patriotic activities.  

 


